
равнойкс: эрьва гражданинэнть ули вейке вайгелезэ; весе граждантнэ участвовить кочкамотнесэ вейкеть основаниятнень коряс.

137 СТАТЬЯ. Аватнень улить праваст кочкамс ды улемс кочказекс вейкетьстэ цератнень марто.

138 СТАТЬЯ. Граждантнэнь, конат служить Якстере Армиянь рядтнэсэ, улить праваст кочкамс ды улемс кочказекс вейкетьстэ весе граждантнэнь марто.

139 СТАТЬЯ. Депутатнэнь кочкамотне аштить прямойкс: весе трудицянь депутатнэнь Советнэс кочкамотнень, велень ды ошонь трудицянь депутатнэнь Советнэстэ ушодозь СССР-нь Верховной Советэнть видьс, ютавтыть граждантнэ непосредственна прямой кочкамосо.

140 СТАТЬЯ. Депутатнэнь кочкамсто голосованиясь тайной.

141 СТАТЬЯ. Кочкамотнестэ кандидатнэнь аравтнить кочкамонь округтнэва.

Кандидатонь аравтомань права максови общественной организациятненень ды трудицянь обществатненень: коммунистической партийной организациятненень, профессиональной союзтнэнень, кооперативтнэнень, од ломанень организациятненень, культурной обществатненень.


142 СТАТЬЯ. Эрьва депутатось обязан кочкицятненень тейнемс отчетт эсь роботадонзо ды трудицянь депутатнэнь Советэнть роботадонзо ды кочкицятнень покш пельксэнть решениянзо коряс может улемс эрьва шкасто тердезь мекев законсонть аравтозь порядоконть коряс.

